
ĠSLAMIN ALMANĠYANIN DÖVLƏT-DĠN MÜNASĠBƏTLƏRĠ  

SĠSTEMĠNDƏ YERĠ 

 
Xülasə. Almaniya hökuməti İslamla münasibətini ölkənin Konstitusiyasında əks olunan və demokratik də-

yərlərə əsaslanan dövlət-din münasibətləri çərçivəsində tənzimləyir. Buna baxmayaraq, ölkədə rəsmi ta-

nınan dini icma statusuna yalnız xristianlıq və yəhudi dini icmaları malikdirlər. Müsəlman icmaları isə 

yarımleqal vəziyyətdə fəaliyyət göstərirlər. 

Müasir dövrdə İslamla dövlətin münasibətlərinin tənzimlənilməsi, onun nəzarət altına alınması, müsəl-

manların alman cəmiyyətinə inteqrasiya olunmasının təmin edilməsi kimi məsələlər dövlətin İslama mü-

nasibətdə qarşısında duran zəruri məsələlərdir. Bu mühüm əhəmiyyət kəsb edən məsələləri Almaniya 

İslam Konfransı (AİK) həyata keçirir. Məqalədə AİK-in fəaliyyəti tədqiq olur. 

 

Açar sözlər: İslam, Almaniya, dövlət-din münasibətləri, Almaniya İslam Konfransı  

 

Hazırda Ġslam Xristianlıqdan sonra Almaniyada sitayiĢ olunan ən böyük dindir. Bundan 

baĢqa, Ġslam immiqrantların əksəriyyətinin sitayiĢ etdikləri dindir. Müsəlman icması Almaniya-

da xristianlardan sonra ən böyük dini icma hesab olunur. Almaniya hökuməti Ġslamla münasibə-

tini ölkədə mövcud olan dövlət-din münasibətləri çərçivəsində tənzimləyir. Almaniyanın döv-

lət-din münasibətlərinin əsas müddəaları ölkənin konstitusiyasında əks olunmuĢdur. Ümumiy-

yətlə, Almaniyada dövlət-din münasibətləri demokratik dövlətə xas olan prinsiplər əsasında 

müəyyən edilmiĢdir. Buna baxmayaraq, ölkədə rəsmi tanınan dini icma statusuna yalnız xris-

tianlıq və yəhudi dini icmaları malikdirlər. Almaniyada Xristianlıq dinindən sonra ən böyük din 

olan Ġslamla bağlı olan dini icmalar isə yarımleqal vəziyyətdə fəaliyyət göstərir. Xristian dini ic-

malarının rəsmi tanınan statusa, yəni publik hüquq çərçivəsində korporasiya statusuna malik ol-

ması ilk növbədə Xristianlığın Almaniyada ənənəvi din olması ilə izah olunur. Yəhudilərin dini 

icmalarının publik hüquq çərçivəsində korporasiya statusuna malik olmaları isə Adolf Hitlerin 

hakimiyyəti dövründə yəhudilərə edilmiĢ iztirablara görə almanların təqsirinin bağıĢlanması 

üçün Almaniya Federal hökuməti tərəfindən 2003-cü ildə Almaniyadakı Yəhudilərin Mərkəzi 

ġurası ilə müqavilə imzalanaraq yəhudilərin icmalarına qeyd olunan statusun verilməsi ilə bağ-

lıdır. Publik hüquq çərçivəsində korporasiya statusu dini icmalara rəsmi status verməklə yanaĢı 

onlara dövlət tərəfindən hər il dotasiyanın ayrılmasını nəzərdə tutur.  

Almaniyada fəaliyyət göstərən müsəlman dini icmaları publik hüquq çərçivəsində kor-

porasiya statusunu almaq üçün dəfələrlə müvafiq dövlət orqanlarına müraciət etmiĢlər. Ġndiyə-

dək Almaniyada müsəlman icmaları arasında publik hüquq çərçivəsində korporasiya statusu 

Frankfurtda fəaliyyət göstərən Əhmədiyyə Müsəlman Camaatı əldə etmiĢdir. Əhmədiyyə Mü-

səlman Camaatına qeyd olunan status 2013-cü ildə verilmiĢdir [2]. Bu status Əhmədiyyə Mü-

səlman Camaatına digər müsəlman icmalarının malik olmadıqları müəyyən hüquqlar vermiĢ-

dir. Məsələn, icma vergisini toplamaq və onu müəyyən məqsədlər üçün istifadə etmək, müstə-

qil Ģəkildə dinĢünaslıq tədris proqramları hazırlamaq, dini məktəblər və ibadət yerləri açmaq. 

Almaniyada fəaliyyət göstərən digər müsəlman icmalarının publik hüquq çərçivəsində 

korporasiya statusuna malik olmamaları səbəbindən onlar heç bir imtiyaza malik deyil. Alma-

niyada müsəlman icmalarına publik hüquq çərçivəsində korporasiya statusunun verilməməsini 

bəzi tədqiqatçılar bu icmaların təĢkilatlanma baxımından pərakəndəliyi ilə, onların müxtəlif 

qruplara bölünmələri, birləĢmək istəməmələri ilə əlaqələndirirlər [3, s. 286]. Lakin bununla 

yanaĢı müsəlman icmalarına publik hüquq çərçivəsində korporasiya statusunun verilməməsi 

əhəmiyyətli dərəcədə bəzi dövlət rəsmilərinin islamofob mövqeləri ilə də bağlıdır. 

Almaniyada Ġslamla dövlətin münasibətlərinin tənzimlənilməsi, Ġslamın cəmiyyətdə bir-

liyin təmin olunmasında rolunun artırılması, onun potensialının cəmiyyətdə inteqrasiya pro-

seslərinin inkiĢafına yönəldilməsi kimi məsələlərə də dövlət tərəfindən xüsusi fikir verilir. La-

kin dövlətin Ġslama münasibəti Xristianlığa və Ġudaizmə olan münasibətindən əsaslı Ģəkildə 

fərqlənir. Belə ki, o, Ġslama, onun dəyərlərinə Ģübhə ilə yanaĢır. Ona qərəzli münasibət nüma-

yiĢ etdirir. Bütün Qərb ölkələrində olduğu kimi Almaniyada da Ġslam demokratiyaya qarĢı çı-

xan din kimi, müsəlmanlar isə dünyəvi və demokratik dövlətin qanunlarına tabe olmayan ic-

ma kimi təsvir olunurlar. Məlum olduğu kimi, 11 sentyabr 2001-ci ildə ABġ-da baĢ verən ter-

ror hadisələri müsəlmanların qeyd olunan mənfi obrazlarını Qərb ölkələrinin, o cümlədən Al-

maniyanın ictimai Ģüurunda daha da möhkəmlətdi. Bu hadisələr Almaniya hökumətinin Ġsla-

ma münasibətini daha da sərtləĢdirdi. Yeni tarixi Ģəraitdə Ġslamla münasibətlərin tənzimlənil-

məsi, onun nəzarət altına alınması, müsəlmanların alman cəmiyyətinə inteqrasiya olunmasının 

təmin edilməsi kimi məsələlər dövlətin Ġslama münasibətdə qarĢısında duran zəruri məsələlər-

dir. Bu mühüm əhəmiyyət kəsb edən məsələləri Almaniya Ġslam Konfransı həyata keçirir. 

Almaniya Ġslam Konfransı ideyasını 2006-cı ildə ölkənin daxili iĢlər naziri Volfqanq 

ġoyble irəli sürmüĢdür [3, s. 360]. O, Ġslamın Almaniya reallığının tərkib hissəsinə çevrildiyi-

ni qeyd edərək ölkədə yaĢayan müsəlmanlarla institusional əlaqələrin qurulmasının vacibliyini 

bildirmiĢdir. Həmin ilin 27 sentyabr tarixində Federal Daxili ĠĢlər Nazirliyinin təĢəbbüsü ilə 

hökumət tərəfindən Almaniya Ġslam Konfransı (AĠK) (Deutsche Ġslam Konferenz) təsis olun-

muĢdur. Dövlət ilə Ġslam arasında münasibətlərin tənzimlənməsində mühüm rol oynayan AĠK 

ölkədə federal, əyalət və yerli hakimiyyət orqanları ilə müsəlmanlar və onların nümayəndələri 

arasında dialoq forumu kimi çıxıĢ edir [1]. AĠK-in əsas məqsədi Almaniyada Ġslam dinini nə-

zarət altında saxlanılmasını, ölkədə yaĢayan müsəlmanların cəmiyyətə inteqrasiya olmalarını, 

onların fəaliyyətlərinin tənzimlənməsini təmin etməkdir.  

Almaniyada yaĢayan müsəlmanları yaĢadıqları cəmiyyətə inteqrasiya etmək üçün AĠK 

onların müxtəlif sahələrdə üzləĢdikləri məsələlərlə məĢğul olur və onların həlli ilə bağlı təklif-

lər iĢləyib hazırlayır. AĠK-in təklifləri müsəlmanların özləri, onlarla qeyri-müsəlmanlar, məs-

cid camaatı ilə məscidlərin ətrafında yaĢayanlar arasında münasibətlərin yaxĢılaĢdırılmasına, 

habelə müsəlman icmaları və dövlət arasında əməkdaĢlığın inkiĢafına yönəlmiĢdir. Bu təklif-

lər AĠK-in apardığı 3 siyasətin nəticəsi kimi çıxıĢ edir: inteqrasiya siyasəti, sosial siyasət və 

din siyasəti [1].  

AĠK-in inteqrasiya siyasəti “Ġnteqrasiya üçün məscidlər: açıq, əlaqəli, əməkdaĢlığa 

meyilli” adlı təĢəbbüsün həyata keçirilməsinə yönəlmiĢdir. Adından göründüyü kimi, bu tə-

Ģəbbüs məscidləri gündəlik fəaliyyətlərində daha açıq olmağa və əməkdaĢlığı təĢviq etməyə 

çağırır. AĠK-in sosial siyasəti müsəlmanlara qarĢı düĢmənçiliyin qarĢısının alınması, eləcə də 

müsəlmanlar arasında dialoqun təĢviqinə yönəlmiĢdir. AĠK-in din siyasətinin diqqət mərkə-

zində müsəlman icmaları üçün liderlərin hazırlanması məsələsi durur. Bu iĢin mühüm əhə-

miyyət kəsb edən tərkib hissəsi kimi Almaniyada imamların təliminin təĢkil olunması məsələ-

sidir. AĠK Almaniyanın müxtəlif universitetlərində Ġslam ilahiyyatı mərkəzlərinin yaradılma-

sına xüsusi önəm verir. Bu mərkəzlərdə hazırda imamların dini icmalarda fəaliyyətləri ilə bağ-

lı təlimlər keçirilir. Xüsusi fikir Ġslam dinini tədris edən müəllimlərin hazırlanmasına verilir. 

ĠĢin elmi nəticəsi. Beləliklə, Almaniyanın dövlət-din münasibətləri sistemində dövlətin 

Ġslamla əməkdaĢlığı AĠK vasitəsilə həyata keçirilir. Ölkədə yaĢayan müsəlmanların cəmiyyətə 

inteqrasiya olunmalarını qarĢısına əsas məqsəd kimi qoyan AĠK Ġslamın fəaliyyətini dövlət 

qanunvericiliyi vasitəsilə tənzimləyir.  

ĠĢin elmi yeniliyi. Məqalədə göstərilir ki, Almaniyada xristian və yəhudi icmalarından 

fərqli olaraq müsəlman icmalarının rəsmi statusu yoxdur. Bu isə Ġslamın Almaniyanın ictimai-

siyasi həyatının tərkib hissəsi olmasının qarĢısını alır. 

ĠĢin tətbiqi əhəmiyyəti. Məqalədə tədqiq olunan məsələlər magistratura pilləsində təd-

ris olunan və müasir Almaniyanın ictimai-siyasi durumunun öyrənilməsinə yönələn seçmə 

fənlərin tədrisində istifadə edilə bilər.  

B.E.Najafli 

The Place of Islam in the System of State-Religion Relations in Germany 

  Summary 

 

The German government regulates its relationship with Islam within the framework of state-religion 

relations reflected in the country's Constitution and based on democratic values. However, despite this, only 

the Christian and Jewish religious communities have the status of officially recognized religious 

communities in the country. Muslim communities operate in a semi-legal state. 

In modern times, such issues as regulating the relations between Islam and the state, controlling 

Ġslam, and ensuring the integration of Muslims into German society are the necessary issues facing the 

state in relation to Islam. These important issues are being implemented by the German Islamic 

Conference (AIC). The article examines the activities of AIC. 

Key words: Islam, Germany, state-religion relations, German Islamic Conference 

 

Б.Э.Наджафи 

Место ислама в системе государственно-религиозных отношений в Германии 

Резюме 

 

Правительство Германии регулирует свои отношения с исламом в рамках государствен-

но-религиозных отношений, отраженных в Конституции страны и основанных на демократи-

ческих ценностях. Однако, несмотря на это, только христианская и еврейская религиозные об-

щины имеют статус официально признанных религиозных общин в стране. Мусульманские об-

щины действуют в полулегальном государстве. 

В наше время такие вопросы, как регулирование отношений между исламом и государст-

вом, контроль над ним и обеспечение интеграции мусульман в немецкое общество, являются 

необходимыми проблемами, стоящими перед государством в отношении ислама. Эти важные 

вопросы реализуются Германской Исламской Конференцией (ГИК). В статье рассматривается 

деятельность ГИК. 

Ключевые слова: Ислам, Германия, государственно-религиозные отношения, Немецкая 

исламская конференция 

